
Poul Hansen, advokatur í Havn 
og ríkmaður, hevur hjálpt 
Dimmalætting, sum hevur ver­
ið í tungum sjógvi leingi. Gamla 
blaðið hevur havt trupult við 
at gjalda hvørjum sítt og hava 
pengar til lønir og rokningar 
annars.

Men nú hevur blaðið fingið 
hjálp frá Poul Hansen, sum vátt­
ar, at hann hevur keypt út allar 
debitorar hjá Dimmalætting.

– Tað er betri forrætning 
fyri meg enn at lata pengarnar 
standa í bankanum, sigur Poul 
Hansen, sum ikki vil upplýsa, 
hvussu stór upphæddin er.

Men sum skilst er talan um 
milliónir.

Um eigarin av Dimmalætt­
ing hevur fingið hugskotið at 
læna frá Poul Hansen við at 
lesa Dimmu, vita vit sjálvandi 
ikki. Men tað er nærlagt at 
hugsa sær tað, tí Dimmalætting 
skrivaði 23. apríl í ár um hend­
an ríkmannin, sum var farin 
at læna pengar til teirra, sum 
bankarnir ikki vildu nerta.

– Og tað er komið á eitt turt 
stað hjá fleiri fyritøkum í Før­
oyum, skrivaði Dimmalætting.

Og blaðið spekulerar eisini 
uppá, hvønn tað er, sum hesin 
ríkmaðurin er farin at fíggja. 
Poul Hansen váttar fyri Dimm­
alætting, at talan er um 10 lán, 
og at talan er um einføld lán. 

Dimmalætting skrivar, at hann 
vil ikki siga, hvørjum hann hev­
ur lænt pengar, men tey gita, at 
Poul Hansen fíggjar Sp/F 14, 
sum er felagið hjá Mohr-fam­
iljuni, sum á sinni átti skipa­
smiðjuna. Hetta felagið er sera 
illa fyri við eini negativari egin­
ogn upp á 123 milliónir krónur.

Eftir húsagangin hjá Dimm­
alætting í 2010, tá gomlu eigar­
ar, Samuelsen-familjan, mistu 
blaðið og allar tess ognir – og 
harvið eina eginogn upp á um 
30 milliónir krónur, hevur Sp/F 
Reyðberg hjá Eyðfinni Reyðberg 
keypt blaðið »Dimmalætting« 
burtur úr gamla felagnum.

Men síðani nýggja felagið 
tók við rakstrinum av blaðn­
um, er felagið komið við neg­
ativum roknskapum upp á 
meira enn hálva aðru millión, 

og hevur felagið tí ein negativ­
an eginpening upp á minus 1,5 
milliónir krónur. Til samanber­
ingar kann sigast, at Sosialurin í 
fjør hevði eitt yvirskot upp á 1,3 
milliónir krónur. Eginpeningur­
in hjá Sosialinum er 7,7 milliónir. 
Soleiðis eru viðurskiftini broytt 
millum Dimmalætting, sum var 
Føroya størsta og ríkasta blað í 
122 ár – og Sosialin.

Dimmalætting og Sosialur­
in stovnaðu í felag Prentmið­
støðina í 2000. Hetta er einasta 
prentsmiðja, sum kann prenta 
bløð í Føroyum. Prentmiðstøð­
ina eigur Sosialurin nú saman 
við Nema.

Poul Hansen lænir milliónir út

SEND GREIN PRENTA GREIN   DEIL:

Fyrrverandi eigarin og nevndarforma!urin í Havsbrún,
Kimbil ma!urin Poul Hansen, er farin at læna milli!ónir út
til vinnulívi! - til munandi lægri rentu enn bankarnir

Gott kvøld Sosialurin

SEINASTU TÍ!INDI MEST LISI!

Í DAG

T"SDAGUR 23. OKT

Forsí!a Innanlands Uttanlands Ítróttur Meiningar Bla!i! Serblø!

Í BLA!NUM

VI!KOMANDI GREINAR

"Ta# er ongantí# stuttligt at tapa, serstakliga so stórt sum hesa fer#. At eg
havi tapt, hevur einki at siga - ein dagur kemur aftur í morgin - men at
Føroyar og føroyingar hava tapt, er ein sorgarleikur."
Solei#is takka#i Poul Han$sen fyri seg sum nevnd$ar$forma#ur í Havs$brún,
tá i# ein meiriluti av partaeigarunum ímóti hans$ara vilja valdu at selja
Havsbrún til Bakkafrost.
Poul Hansen var har#$liga ímóti søluni, bæ#i tí hann helt fyritøkuna vera
ov gó#a at selja, og tí keyp$arin, Bakkafrost, var ein fyritøku, sum var
skrásett í keypsskálanum í Oslo og tí ikki longur var ein føroysk fyritøka á
føroyskum hond$um.
Men sum ma#urin skriv$a#i í endanum á lesara$brævinum í Dimmalætting
fyri einum ári sí#ani - ein dagur kemur aftur í mor$gin. Tann dagurin er

Eik Banki: Kongavar!i kosta!i nógv

Løgmaður hevur rættiliga tikið 
sær tykni av, at Sosialurin í august 
avdúkaði tað, sum løgmaður ikki 
vildi hava fram alment, at bankar 
og onnur hava liðið millióna tap 
av hansara vinnuvirksemi, eins og 
landskassin eisini misti pengar av 
mvg-eftirstøðu.

Vinnuvirksemið hjá løgmanni 
ridlaði illa, tá hann tann 9. mai í 2007 
útnevndi seg sjálvan sum fíggjar­
málaráðharra eftir at Bárður Nielsen 
slepti øllum politiskum bondum fyri 
at elta milliardirnar hjá Jákupi á Dul 
í Íslandi – til Kaj Leo uppdagaði, at 
fór hann í landsstýrið, so slapp Heð­
in Mortensen á ting. Meðan Kaj Leo 
Johannesen situr sum løgmaður, fell­
ir alt vinnuvirksemið hjá honum til 

jarðar, og landið og bankar og aðrir 
kreditorar missa nógvar milliónir.

Løgmaður hevur verið sera firtin 
inn á Sosialin, síðani vit fóru at skriva 
um hetta. Hann hevur strikað hald av 
blaðnum, og hann er komin við fleiri 
niðrani viðmerkingum á Facebook um 
Sosialin – og enntá av tingsins røðar­
apalli. Tað gjørdi hann millum annað 
týsdagin, tá hann svaraði einum fyri­
spurningini frá Kristinu Háfoss um 
tjóðarsemju í stjórnarmálum:

» – Blokkurin skal verða burtur 
um tíggju ár, stóð í eini yvirskrift í 
Sosialinum. Men hon var sjálvandi 
skeiv, sum so nógvar yvirskriftir har­
frá í seinastuni...«

Soleiðis segði løgmaður. Greinin, 
hann umrøður, er úr samrøðu, sum 

Bo Lidegaard, blaðstjóri á Politiken, 
hevði við løgmann, sum Sosialurin 
prentaði á føroyskum eftir áheitan 
frá blaðstjóranum á Politiken. Í hesi 
grein sigur løgmaður: »Eg vænti, at 
innan fyri 10 ár – um tað ikki gongur 
galið – so er einki málsøki eftir at 
yvirtaka, uttan tey málsøkini, sum 
ikki fevna um yvirtøkulógina sum 
uttanríkispolitikkur, trygdarpolitikk 
og verjupolitikk«.

Og so spyr Bo Lidegaard: – Tá 
síðstu málsøkini eru yvirtikin, verð­
ur ríkisveitingin úr Danmark eisini 
burtur tá?

Og løgmaður svarar: »Vit rinda 
fyri málsøkini, vit yvirtaka. Sjálvandi 
gjalda vit rokningina, tá vit taka 
ábyrgdina á okkum. Tað er kjarnan 

í okk­
ara sam­
bandspol­
itikki.«

E r g o : 
Tá vit 
hava yv­
i r t i k i ð 
øll tey 15 
m á l s ø k­
ini, sum eru eftir, so 
rinda vit sjálvi rokningina. Merkir tað 
ikki, at blokkstuðulin er burtur?

Løgmaður var so væl nøgdur við 

donsku útgávuna av greinini í Poli­
tiken, at hann skrivaði soleiðis á 
Facebook 14. august: »Tað var eitt 
sera gott upplivilsi at hava eina 
langa samrøðu við ein verðuliga pro­
fessionellan blaðmann á Politiken og 
síðani fáa staðfest, at tað sum kom á 
skrift í einari Kronikk, verðuliga var 
tað sum var sagt, har hava vit nógv 
eftir at læra í Føroyum.« Tað, sum 

løgmaður kallar »kronikk« er altso 
ikki ein kronikk men ein samrøða, 
sum stóð á donskum í Politiken og á 
føroyskum í Sosialinum...

Umleið 54 skúlar kring 
oyggjarnar hýsa dagliga 
umleið 18 prosent av Føroya 
fólki. Nú skulu skúlastýrini, 
sum varða av skúlunum, 
veljast fyri fjórðu ferð.   

Hvat skal til í 2012 at 
menna ein skúla sum gev­
ur børnunum dreymar, vis­
iónir og lívsorku til at lyfta 
samfelagið um nøkur ár? 

Tann 23. november fáa 
fólk høvi at vera við til at 
seta dagsskránna og rað­
festa, bæði á skúlunum og í tí 
kommunala landslagnum.  

Tað formella samstarvið 
millum foreldur og skúlan er 
millum annað skúlastýrini. 
Valið til skúlastýrini er ein 
týðandi liður í partinum av 

uppgávuni sum foreldur í 
samstarvinum millum heim 
og skúla. Tí mugu foreldur 
royna sum frægast at 
taka lut í hesum, hugsa seg 
um, tá ið farið verður á val 
og í heila tikið vera við á 
valdegnum.   

– Um vit hava orku til 
meir, so kunnu vit eisini, 
sum foreldur, royna at 
stimbra kjak uppundir val­
ið, bæði millum foreldur, 
í kommununi og alment 
annars, so at foreldur trýna 
fram, og foreldur, sum hava 
áhuga í framtíðina og vilja 
síggja børn okkara blóma, 
koma í skúlastýrini, stendur 
í skrivi frá Foreldrafelagnum 
Heim og Skúli.

Ríkmaður bjargar Dimmu

Skúlastýri 
skulu veljast

Greinin í Politiken var tann sama, 
sum tann føroyska í Sosialinum...

Sambært Dimmu fíggjar 
Poul Hansen tey, sum 

bankarnir ikki vilja nerta...

Skilir løgmaður danskt?

Skúlin á Argjahamri 
er tann nýggjasti 

skúlin í landinum


